
TALABALARNI KASBIY KOMPETENTLIGINI RIVOJLANTIRISH BOʻYICHA 

BAJARILGAN ILMIY-TADQIQOT ISHLARINING TAHLILI 

 

Annotatsiya. Ushbu maqola oliy ta’lim muassasalarida Fizika ta’lim yoʻnalishi talabalarini 

oʻqitishning metodik tizimini takomillashtirish, oʻqitish mazmuni, maqsadi, vazifasi va barcha 

komponentlari oʻrtasidagi oʻzaro aloqadorlikni ta’minlashda innovasion texnologiyalardan foydalanish. 

Kalit soʻzlar: kasbiy kompetentlik,  Fizika va astronomiya ta’lim yoʻnalishi, metodik tizim, mobil 

dasturiy ilova, ta’lim sifati, bilim, baholash. 

 

АНАЛИЗ НАУЧНО-ИССЛЕДОВАТЕЛЬСКОЙ РАБОТЫ ПО РАЗВИТИЮ 

ПРОФЕССИОНАЛЬНОЙ КОМПЕТЕНТНОСТИ СТУДЕНТОВ 

 

Аннотация. В статье рассматривается применение инновационных технологий для 

совершенствования методической системы обучения студентов физики в высших учебных 

заведениях, обеспечение взаимосвязи содержания, целей, задач и всех компонентов обучения. 

Ключевые слова: профессиональная компетентность, образовательное направление 

«Физика и астрономия», методическая система, мобильное программное приложение, качество 

образования, знания, оценка. 
 

ANALYSIS OF RESEARCH WORK CARRIED OUT ON THE DEVELOPMENT OF 

STUDENTS' PROFESSIONAL COMPETENCE 

 

Abstract. This article is about the use of innovative technologies in improving the methodological 

system of teaching students of the Physics department in higher educational institutions, ensuring the 

interrelationship between the content, goals, tasks and all components of teaching. 

Keywords: professional competence, Physics and Astronomy department, methodological system, 

mobile application, quality of education, knowledge, assessment. 

 

Kirish. Jahonda oliy ta’lim muassasalarida oʻqitish jarayonini toʻlaligicha yoki muayyan fan 

doirasida, ta’lim dasturi mazmuniga muvofiq oʻqituvchilar faoliyatini rejalashtirish va kasbiy faoliyat 

elementlarini ta’lim oluvchilar tomonidan ketma-ket oʻzlashtirishga yoʻnaltirish masalalari dolzarb 

hisoblanadi. Jahonda barqaror taraqqiyotni oliy ta’lim sifatini ta’minlashdagi muammolarni bartaraf etishda 

ilmiy jihatdan turli yondashuvlar, tadbirlar amalga oshirilmoqda. Bunday yondashuvlarga oliy ta’lim 

mazmunini yangilashga urinishlar, (dastur, darsliklar, oʻquv qoʻllanmalar), yangi oʻquv va ilmiy 

manbalarni (chet el darsliklari) joriy etish mumkin. Xususan, pedagogika oliy ta’lim muassasalarida nazariy 

bilimlarni amaliyot bilan bogʻlay oladigan pedagoglar tayyorlashga boʻlgan ehtiyojlari bilan izohlanadi. 

Jamiyatni ijtimoiy – iqtisodiy rivojlantirishning istiqbolli vazifalarini hisobga olish, talabalarga aniq 

fanlarni, jumladan, umumiy fizikani fanlararo integratsion oʻqitish orqali kasbiy kompetentliklariga 

qoʻyilgan talablar asosida kadrlar tayyorlash zaruratini taqozo qiladi. Mamlakatimizda ham ushbu 

talablarni toʻlaqonli bajara oladigan kadrlarga boʻlgan ehtiyoj tobora ortib bormoqda. 

Tadqiqot obyekti va qoʻllanilgan metodlar. Oʻzbekiston Respublikasi Prezidenti Shavkat 

Mirziyoyev 2020-yil 29-dekabrda Oliy Majlisga Murojaatnomasida quyidagi “Fizika va uni oʻqitish 

metodikasini takomillashtirish masalalariga alohida e’tibor qaratib, 2021-yilda “Fizika va chet tillarini 

oʻrganishni ustuvor yoʻnalish etib belgilashni” taklif etganliklari misolida ham bu fanni oʻqitishning 

naqadar dolzarbligini koʻrishimiz mumkin. Qolaversa Prezidentimizning 2019-yil 29-apreldagi PF-5712-

sonli Oʻzbekiston Respublikasi Xalq ta’limi tizimini 2030-yilgacha rivojlantirish konsepsiyasini tasdiqlash 

toʻgʻrisida, 2022-yil 28-yanvardagi PF-60-son “2022-2026-yillarga moʻljallangan yangi Oʻzbekistonning 

“Taraqqiyot strategiyasi toʻgʻrisida”gi farmonlari, 2021-yil 19-martdagi “Fizika sohasidagi ta’lim sifatini 

91 oshirish va ilmiy tadqiqotlarni rivojlantirish chora-tadbirlari toʻgʻrisida”gi PQ-5032-son qarorlari hamda 

mazkur faoliyatga oid boshqa me’yoriy-huquqiy hujjatlarda ham bu borada vazifalar belgilab berilgan. 

Mamlakatimiz rahbarining Janubiy Koreya, Angliya, Yaponiya, Xitoy, Rossiya va boshqa 

mamlakatlarning nufuzli mutaxassislarini ta’lim jarayoniga jalb qilish, yurtimizda xorijiy mamlakatlar 

universitetlarining filiallarini ochish, yoshlarimizning xorijda malaka oshirishi yoki oʻqishi uchun 

imkoniyat yaratishga alohida e’tibor qaratishining boisi ham shunda. Oʻzbekistonning buyuk davlatga 

aylanishida ta’lim-tarbiya ishlarini oqilona yoʻlga qoʻyish, talabalarning kasbiy kompetensiyalariga 

qoʻyilgan talablar bilan muntazam ravishda tanishtirib borish hamda ushbu talablarni qanoatlantiradigan 

kadrlar sifatini oshirish nihoyatda ahamiyatli vazifadir. Yuqorida aytilgan fikrlarni inobatga olgan holda 

yurtimizda ham bir qator ilmiy izlanishlar olib borilgan. Bu izlanishlarning barchasida koʻzlangan maqsad 

ta’lim oluvchilarda fizika faniga oid bilim, koʻnikma va malakalarni turli usul va vositalar yordamida 

takomillashtirish, qolaversa fizika va astronomiya ta’lim yoʻnalishi talabalarining kasbga oid 

kompetensiyalarini rivojlantirish. Bunday turdagi ilmiy izlanishlarning bir qismini koʻrib chiqamiz. 

Olingan natijalar va ularning tahlili. Yusupov Erkinjon Xurramovich “Fizika oʻqitish 

metodikasini smart-texnologiyalar yordamida takomillashtirish (7-sinf fizika fani misolida)” mavzusida 

ilmiy izlanishlar olib borib, dunyoda tabiiy fanlar, jumladan, fizika fanini oʻqitish jarayonida 

oʻquvchilarning vizual tasavvurini rivojlantirish, fanlarni integratsiyalab oʻqitish mexanizmlarini yaratish, 

metodik va didaktik asoslarini takomillashtirib amaliyotga tatbiq etish, SMART-texnologiyalar va interfaol 

usullar asosida loyihalash, jarayonga tadbiq qilish va takomillashtirishning ilmiy asoslangan tizimini 

yaratish, bilimlarni integrativ yondashuv asosida takomillashtirish orqali kompetentlik hamda madaniyatni 

rivojlantirish borasida ilmiy tadqiqotlar olib borib, oʻquvchilarda SMART texnologik bilimlarni 

rivojlantirish imkoniyatlarini oʻrganib chiqqan. Innovatsion taʼlimning fizika faniga doir bilim, malaka va 

koʻnikmalarni rivojlantirishdagi oʻrnini SMART-texnologiyalarning tashkiliy komponentlari mazmunini 

ochib bergan, fizika fanini oʻqitish jarayonlarini takomillashtirishga taʼsir etuvchi omillarni SMART-

texnologiyalarning xususiyatiga koʻra tasniflash asosida aniqlashtirishgan, SMART-texnologiyalarning 

fizika mashgʻulotlaridagi modellashtirish funksiyasini fizik hodisalarni vizual tasvirlash imkoniyatlariga 

ustuvorlik berish asosida takomillashtirib, fizika fanini SMART-texnologiyalar asosida oʻqitishni samarali 

amalga oshirishda dasturiy taʼminotlarni qoʻllash metodikasini ishlab chiqqan. 

Mirzoyev Dilshod Poʻlotovich “Talabalarni kasbiy faoliyatiga oid kompetentligini rivojlantirish 

metodikasini takomillashtirish” mavzusida ilmiy izlanishlar olib borib, energetika ta’lim yoʻnalishlari 

boʻyicha mutaxassis kadrlar tayyorlaydigan oliy ta’lim maussasalarida davlat ta’lim standartiga asoslangan 

malaka talablari va oʻquv dasturlari mazmuni hamda boʻlajak mutaxassislarning kasbiy faoliyatiga 

qoʻyilgan innovatsion talablarni qamrab olgan loyihalash-konstruktorlik kompetentligini rivojlantirish 

jarayonini ilmiy asoslangan ta’lim jarayonini shakllantirish tizimini takomillashtirdi. boʻlajak energetika 

ta’lim yoʻnalishi talabalarini kasbiy faoliyatga oid kompetentligini rivojlantirish va takomillashtirishning 

didaktik imkonyatini aniqlashtirib, talabalarni kasbiy faolyatga tayyorlashda, dasturiy ta’lim vositalarini 

qoʻllash bilan ullarning umumiy tuzulmasi va oʻziga xos xususiyatlarini oʻrgandi, elektr energetika ta’lim 

yoʻnalishi talabalarning kasbiy faoliyatiga oid kompetentligini rivojlantirish orqali pedagogik modelini 

ishlab chiqish asosida oʻqitish metodikasini ishlab chiqdi. 

Xanimqulov Baxrom Raxmonqulovich “Integratsiyalashgan darslarda mobil oʻqitish 

texnologiyalaridan foydalanish metodikasi” mavzusida ilmiy izlanishlar olib borib, dunyo miqiyosida 

“Infоrmаtikа vа ахbоrоt tехnоlоgiyаlаri” fаnini о’qitishdа о’quvсhilаrining fаngа tеgishli yаngi 

ахbоrоtlаrni rо‘yхаtgа оlish, tо‘рlаsh, sаqlаsh, uzаtish, аks еttirish, trаnslyаsiyа qilish, ахbоrоtni еlеktrоn 

shаkldа yаrаtish, tаhrirlаsh, sаqlаsh, nusхаlаsh vа uzаtishning umumiy usullаrini bilish, tаqdimоt 

tехnоlоgiyаlаri yоrdаmidа mа’lumоtlаrni tаqdim еtish, intеrnеtdа mа’lumоt izlаsh kо‘nikmаlаrini еgаllаsh 

kаbi ахbоrоt kоmmunikаtsiyа kоmреtеnsiyаsini rivоjlаntirishgа аlоhidа е’tibоr bеrilayotgani, umumtа’lim 

mаktаblаridа “Infоrmаtikа vа аⅹbоrоt tеⅹnоlоgiyаlаri” fаnini mоbil tеⅹnоlоgiyаlаr аsоsidа о’qitish 

mеtоdikаsini tаkоmillаshtirishning реdаgоgik shаrt-shаrоitlаrini аniqlаshtirib, uslubiy-didаktik tа’minоtini 

ishlab chiqqan, umumiy oʻrta ta’lim mаktаblаridа “Infоrmаtikа vа аⅹbоrоt tеⅹnоlоgiyаlаri” fаnini mоbil 

tеⅹnоlоgiyаlаr аsоsidа о’qitish mеtоdikаsini tаkоmillаshtirishning klаstеrli mоdеligа аsоslаngаn didаktik 

mоdеlini ishlаb сhiqqan, umumiy oʻrta tа’lim mаktаblаridа “Infоrmаtikа vа аⅹbоrоt tеⅹnоlоgiyаlаri” fаnini 

mоbil tеⅹnоlоgiyаlаrdаn fоydаlаngаnlik dаrаjаlаrini аniqlаb, bаhоlаsh mеzоnlаrini ishlаb сhiqqan. 

Irkabayev Jumanali Usmanovich “Texnika oliy ta’lim muassasalarida fizika fanini oʻqitishni 

axborot texnologiyalari asosida takomillashtirish” mavzusida ilmiy izlanishlar olib borib, jahon miqiyosida 

fizika fanini oʻqitish samaradorligini oshirish maqsadida innovatsion va axborot-kommunikatsiya 

texnologiyalarini qoʻllash, talabalarning ijodiy qobiliyatlarini rivojlantirishga yoʻnaltirilgan koʻplab ilmiy 

tadqiqot ishlari olib borilganligini inobatga olgan holda, mamlakatimizda oliy ta’lim tizimini rivojlantirish, 



"Pedagogik akmeologiya" xalqaro ilmiy-metodik jurnali                                            4(21)2025 

92 uning huquqiy bazasini mustahkamlash borasida olib borilayotgan islohotlar fizika fanini oʻqitishga ilgʻor 

pedagogik texnologiyalarni joriy etish imkoniyatlarini oshirayotganligini aytib oʻtgan. Oliy ta’lim 

muassasalarida fizikani axborot texnologiyalaridan foydalanib oʻqitishning pedagogik-psixologik shart-

sharoitlarini aniqlab, ta’lim texnologiyalari muhitda fizik jarayon va hodisalarni talabalar qobiliyatlariga 

mos oʻqitishning produktivlik darajalarini takomillashtirgan, fizikani oʻqitishning empirik bilim shakllari 

asosida talabalarning kasbiy kompetensiyalarini rivojlantirishga doir oʻquv-metodik ta’minotini ishlab 

chiqqan, fizikadan darslarni tashkil etish texnologiyasi asosida modernizatsion koʻrsatkichlar va bilim 

natijalarini avtomatik baholash samaradorligini takomillashtirgan. 

Yusupov Dilmurod Abdurashidovich “Oliy oʻquv yurtlarida yadrо fizikasi bо‘limini о‘qitish 

mеtоdikasini innоvatsiоn tеxnоlоgiyalar asоsida takоmillashtirish” mavzuida ilmiy izlanishlar olib borib, 

oliy ta’limda yadro fizikasini oʻqitishning hozirgi holatining tahlili asosida yadro fizikasiga doir mavzular 

mazmunini takomillashtirish orqali oʻqitish samaradorligini oshirish shart-sharoitlarini aniqlab, fizika 

oʻqitish metodikasida qoʻllanilgan zamonaviy innovatsion kompyuter texnologiyalarini yadro fizikasi 

boʻlimini oʻqitishdagi imkoniyatlari, qoʻshimcha zamonaviy texnologiyalar va umumpedagogik tamoyillar 

hamkorligida ta’lim jarayonida talabalarni intellektual rivojlantirish metodikasini harakat modeli 

yordamida takomillashtirib, talabalarning ilmiy dunyoqarashlari, kasbiy kompetensiyalari, ijodiy kogniktiv 

rivojlanishlariga yoʻnaltirilgan, yadroviy jarayonlarni dinamik va statik manzaralarini namoyish etadigan, 

pedagogik va axborot texnologiyalarining integratsiyasini ta’minlovchi innovatsion didaktik vositalar, 

elektron darsliklar, taqdimotlar, oʻquv qoʻllanma va uslubiy koʻrsatmalar yordamida oʻquv metodik 

ta’minotini yaratish hamda oʻquv mashgʻulotlari mazmunini boyitish bilan oʻquv metodikasini 

takomillashtirib, yadro energetikasining fizik asoslari va energiya manbalarining ijtimoiy iqtisodiy 

hayotdagi ahamiyatini yadro fizikasini innovatsion oʻqitish orqali talabalarda atom energetikasi haqida 

ilmiy tasavvurlarni shakllantirgan. 

Buzrukov Toʻlqin Omonovich “Umum oʻrta ta’lim maktab oʻquvchilarida fizikadan masalalar 

yechish asosida fanga oid kompetensiyalarni shakllantirish” mavzusida ilmiy izlanishlar olib borib, 

oʻquvchilarda fizikadan turli tipdagi masalalar yechish orqali fanga oid kompetensiyalarni shakllantirishda 

amaliy va laboratoriya mashgʻulotlari integratsiyasiga asoslangan eksperimental masalalarni produktivlik 

darajalarda qoʻllash asosida ochib berib, oʻquvchilarda fizikadan turli tipdagi masalalarni tanlash va 

yechish orqali fanga oid kompetensiyalarni shakllantirish modelini ishlab chiqish va turli metodlarni 

oʻqituvchilarni algoritmik munosabatda kiritish asosida takomillashtirib, umumiy oʻrta ta’lim maktablari 

oʻquvchilarida masalalar oson yechish va hayotda moddiy dunyoning umumiy qonuniyatlaridan 

foydalanish koʻnikmalarini hamda induktiv va deduktiv xulosalar chiqarish qobiliyatlarini individual 

yoʻnaltirilgan oʻquv muhitida qoʻllash asosida takomillashtirish, oʻquvchilarda amaliy va ilmiy xabardorlik 

kompetensiyalarining shakllanganligini mustaqil ish va nazorat darslarda shaxsiy monitoringli 

munosabatda qoʻllash asosida takomillashtirish boʻyicha oʻz ilmiy fikrlarini bayon qilgan. 

Tursunov Qahhor Shonazarovich ilmiy – pedagogik faoliyati davomida fanlarni oʻqitish sifatini 

yaxshilash orqali, talabalarning aqliy salohiyati, ijodiy qobiliyatlarini rivojlantirish uchun zamonaviy 

metodik ta’minotni yaratish va ta’lim sifatini ta’minlashga yoʻnaltirilgan samarali tadqiqot ishlari olib 

bordi. Aniq fanlarni, jumladan, “Fizika” fanini oʻqitish jarayonida talabalarni zamonaviy va istiqbolli 

mehnat bozori talablariga, innovatsion ta’lim muhitida oʻqitishning yangi strategiyalariga moslashtirish, 

doimiy yangilanib, oʻzgarib, takomillashib borayotgan ta’limning axborot infrastrukturasi bazasini nazariy 

umumlashtirishlar asosida yaratish, texnologik taraqqiyot talablariga moslashtirish, innovatsion 

texnologiyalar asosida rivojlantirishga qaratilgan. 

Mahmudova Surayyo Yusupovna “Maktabda fizika ta’limi mazmunini namoyishli tajribalar 

asosida takomillashtirish” mavzuda ishlab umumiy oʻrta ta’lim maktablarida fizika ta’limi mazmunini 

takomillashtish haqida fikr yuritilganda, dastavval, bunda oʻquvchilarning darslarda erkin va mustaqil 

fikrlashlari, mantiqiy mushohada qilishlari, faollik va ijodkorlik kabi qobiliyatlarini rivojlantirish, nazariy 

bilimi, amaliy koʻnikma va malakalarini shakllantirish zarurligi nazarda tutilishi tabiiy. Bugungi kunda 

umumiy oʻrta ta’lim maktab oʻquvchilariga fizikadan tayyor bilimlarni berishgina emas, balki qanday qilib, 

mustaqil bilim olish metodlarini, yoʻllarini va vositalarini oʻrgatish muhim ekanligini aytib oʻtgan. 

Oʻquvchilar fizika darslarida oʻquv jarayonini ilmiy-ijodiy tashkil etish hamda mavjud asboblardan 

foydalanib namoyishli tajribalarni mustaqil bajarishlari uchun ularda nazariy bilim, amaliy koʻnikma va 

malakalarni shakllantirish lozimligi toʻgʻrisida oʻz fikrlarini aytib oʻtgan. 

Tugalov Farxod Qarshiboevichning (fizika) ixtisosligi boʻyicha “Fizikani oʻqitishda talabalarning 

ilmiy dunyoqarashini kompetentlik darajada shakllantirish metodikasi” mavzusida, Xaliyarov Jasur 

Xidirovichning “Maktab fizika kursini oʻqitishda zamonaviy energiya manbalariga oid kompetensiyalarni 

shakllantirish metodikasi”, Raimov Gʻayrat Fayzullayevichning “Mexanika boʻlimiga doir nostandart 

93 masalalarni tanlash prinsiplari va yechish metodikasini takomillashtirish”  kabi mavzularda ilmiy 

izlanishlar ham olib borishgan. 

Xulosa. Biz yuqorida bir qancha olimlarning fizika sohasida olib borgan ilmiy izlanishlarini 

koʻrdik. Bunda ular fizika fanini oʻqitishda talabalarning ilmiy dunyoqarashi, fanni qanday qilib qanday 

usullar orqali oʻqitishga, ta’lim oluvchilarni kasbiy faoliyatiga oid kompetentligini rivojlantirish metodikasi 

yoʻnalishlarida ilmiy izlanishlar olib borganlarini koʻrdik. Ammo boʻlajak fizika fani oʻqituvchilarining 

kasbiy kompetensiyalarini dasturiy vositalari asosida rivojlantirish borasida ilmiy izlanishlar olib 

borilmaganini inobatga olib, biz aynan talabalarning kasbiy kompetentligini rivojlantirish maqsadida 

dasturiy vositalarga yuzlandik. 

